Samarqand temir yo’l transporti kasb-hunar kollejining 
USTAVI
I. UMUMIY QOIDALAR
1.1. Samarqand temir yo’l texnikumi sifatida 1932 yilda tashkil topgan. O’zbekiston Respublikasi o’rta maxsus, kasb-hunar ta’limi Markazining 2002 yil 30 noyabrdagi № 327-sonli va “O’zbekiston temir yo’llari” aksiyadorlik jamiyatining 2003 yil 20 fevraldagi
 №66-N sonli buyruqlari asosida texnikumga Samarqand temir yo’l transporti kasb-hunar kolleji (keyingi o’rinlarda kasb-hunar kolleji) maqomini berilgan bo’lib, “O’zbekiston temir yo’llari” aksiyadorlik jamiyati (keyingi o’rinlarda aksiyadorlik jamiyati) tarkibiga kiradi. 
1.2. Kasb-hunar kolleji umumiy o’rta ta’lim negizida o’qitish muddati uch yil bo’lgan o’rta maxsus, kasb-hunar ta’limi uzluksiz ta’lim tizimining majburiy mustaqil turi hisoblanadi va "Ta’lim to’g’risida"gi O’zbekiston Respublikasi Qonuniga muvofiq amalga oshiriladi.

1.3. Kasb-hunar kolleji o’z faoliyatida O’zbekiston Respublikasi Konstitusiyasiga va qonunlariga, O’zbekiston Respublikasi Oliy Majlisi palatalarining qarorlariga, O’zbekiston Respublikasi Prezidentining farmonlari, qarorlari va farmoyishlariga, O’zbekiston Respublikasi Vazirlar  Mahkamasining qarorlari va farmoyishlariga, “O’zbekiston temir yo’llari” aksiyadorlik jamiyatining buyruqlari va farmoyishlariga, boshqa normativ-huquqiy hujjatlarga, O’zbekiston Respublikasida o’rta maxsus, kasb-hunar ta’limi to’g’risida Nizomga, shuningdek ushbu ustavga amal qiladi.

1.4. Kasb-hunar kollejida o’qitish uch yil muddat bilan, kunduzgi shaklda amalga oshiriladi.

1.5. Kasb-hunar kolleji Davlat ta’lim standarti doirasida o’rta maxsus, kasb-hunar ta’limi beradi, o’quvchilarning kasbiy moyilliklari, mahorati va ko’nikmalarining puxta rivojlanishini, tanlangan kasblar bo’yicha mutaxassisliklarning keng ko’lamiga ega bo’lishini ta’minlaydi.

Kasb-hunar kollejida kasbiy tayyorgarlik yo’nalishlari respublikani iqtisodiy va ijtimoiy rivojlantirish istiqbollarini hisobga olgan holda ishlab chiqiladigan, O’zbekiston Respublikasi Oliy va o’rta maxsus ta’lim vazirligi tomonidan tasdiqlangan O’rta maxsus, kasb-hunar ta’limining tayyorlov yo’nalishlari, kasblar va ixtisoslik umum davlat tasniflagichiga muvofiq belgilanadi.

Kasb-hunar kollejida mutaxassislar tayyorlash soni va kasb-hunar kolleji sohasini qayta o’zgartirish imkoniyati mehnat bozorining u yoki bu soha kadrlariga bo’lgan ehtiyojlaridan kelib chiqqan holda aniqlanadi. Iqtisodiyot tarmoqlari va ma’muriy-ijtimoiy sohaning kadrlarga bo’lgan talabini eng yuqori darajada ta’minlashni hisobga olgan holda, zarur soha va ta’lim darajasi bo’yicha kadrlar tayyorlashni tartibga solish O’zbekiston Respublikasi Vazirlar Mahkamasi tomonidan amalga oshiriladi.

Sohani poezdlar harakati xavfsizligi bilan uzviy bog’liqligini inobatga olgan holda, kollejda o’qish istagini bildirgan umumta’lim maktablari 9-sinf bitiruvchilari “O’zbekiston temir yo’llari” aksiyadorlik jamiyatiga qarashli tibbiy muassasalarida tibbiy ko’rikdan o’tkaziladi.
Kasb-hunar kollejida ta’lim va kasb-hunar dasturlarini bajarish korxonalar va kasb-hunar kolleji o’rtasidagi o’zaro hamkorlik asosida amalga oshiriladi.

1.6. Kasb-hunar kolleji yuridik shaxs hisoblanadi, qonun hujjatlarida belgilangan tartibda tashkil etiladi, qayta tashkil etiladi va tugatiladi.

Kasb-hunar kolleji o’z ustaviga, mustaqil balansiga, hisob-kitob raqamlariga, o’z nomi ko’rsatilgan muhrga, burchakli shtampga va blanklarga ega bo’ladi.

II. KASB-HUNAR KOLLEJINING MAQSADI VA 
VAZIFALARI

2.1. Kasb-hunar kollejining asosiy maqsadi o’quvchilarni soha bo’yicha puxta, tabaqalashtirilgan holda o’qitish, ularning intellektual kamol topishini va ularning qobiliyatlari va kasblarga moyilligiga muvofiq ravishda tanlagan mutaxassisliklarni egallashini ta’minlash hisoblanadi.
2.2. Quyidagilar kasb-hunar kollejining vazifalari hisoblanadi:

- umumta’lim maktablari 9-sinflarini bitiruvchilarning sifatli majburiy o’rta maxsus, kasb-hunar ta’limidan foydalanishini ta’minlash;

- shaxsning izchil intellektual, madaniy va ma’naviy-axloqiy kamol topishga bo’lgan ehtiyojini qondirish;

- yoshlarni milliy g’oyalarga sadoqat va vatanparvarlik ruhida tarbiyalash, mustaqil dunyoqarashga va fikrlashga ega bo’lgan ma’naviy boy va har tomonlama kamol topgan shaxsni shakllantirish;

- o’quvchilarning ta’limning keyingi bosqichlarida o’qishni davom ettirishi yoki tanlagan kasb va ixtisoslikka muvofiq mehnat faoliyati bilan shug’ullanishi uchun ularning yuqori darajada sifatli bilimlar olishini va kasbiy tayyorgarligini ta’minlaydigan davlat ta’lim standartlari doirasida umumta’lim va kasb-hunar dasturlarini amalga oshirish;

- iqtisodiyot tarmoqlarini, ma’muriy-ijtimoiy sohani zarur yo’nalishdagi o’rta maxsus, kasb-hunar ta’limiga ega bo’lgan kadrlar bilan eng yuqori darajada ta’minlash;

- o’quvchilarning mutaxassislik yo’nalishlarini, ko’nikma va malakalarini rivojlantirish;

- o’quv tarbiyaviy jarayonda sog’lom muhitni amalga oshirish uchun sharoitlar yaratish, sog’lom turmush tarzi me’yorlarini amalga tadbiq etish; 

- o’quv jarayonini zamonaviy axborot vositalari bilan ta’minlash, o’qitishni komp yuterlashtirish;

- Vatanparvarlikni, o’z Vatani bilan faxrlanish his-tuyg’usini shakllantiruvchi, milliy o’z-o’zini anglashni, xalqimizning milliy, madaniy, tarixiy an’analariga hurmat bilan qarashni kuchaytirish.

III. KASB-HUNAR KOLLEJI O’QUVCHILARINING HUQUQ VA MAJBURIYATLARI
3.1. Kasb-hunar kollejiga o’qishga qabul qilishning umumiy parametrlari har yili O’zbekiston Respublikasi Vazirlar Mahkamasining qarori bilan, umumta’lim maktablari 9-sinflari bitiruvchilarining akademik liseylar va kasb-hunar kollejlarida o’qitish bilan to’liq qamrab olinishini hisobga olgan holda tasdiqlanadi.

O’rta maxsus, kasb-hunar ta’limi muassasalari, tayyorlash yo’nalishlari va mutaxassisliklar bo’yicha o’qishga qabul qilish parametrlari O’zbekiston Respublikasi ta’lim muassasalariga o’qishga qabul qilish bo’yicha davlat komissiyasi tomonidan belgilanadi.

3.2. O’quvchilarni kasb-hunar kollejiga qabul qilish 9 yillik umumiy o’rta ta’lim negizida, umumta’lim maktabini tamomlaganlik to’g’risida davlat namunasidagi shahodatnomalar asosida, ularning akademik lisey yoki kasb-hunar kollejida o’qish yo’nalishini ixtiyoriy tanlashini hisobga olgan holda amalga oshiriladi.

Kasb-hunar kollejiga o’qishga qabul qilish tartibi Vazirlar Mahkamasining 2010 yil 7 iyundagi 109-son qarori bilan tasdiqlangan “Umumta’lim maktablarining 9-sinf bitiruvchilarini o’rta maxsus, kasb-hunar ta’limi muassasalariga qabul qilish va rasmiylashtirishni tashkil etish tartibi to’g’risida”gi Nizom bilan belgilanadi.

3.3 O’zbekiston Respublikasi fuqarolari hamda harakatdagi qonunchilikka muvofiq qabul qilingan chet el fuqarolari kasb-hunar kolleji o’quvchisi hisoblanadi.
Kasb-hunar kollejiga xorijiy fuqarolarni o’qishga qabul qilish O’zbekiston Respublikasi Vazirlar Mahkamasining 2008 yil 4 avgustdagi “Xorijiy fuqarolarni O’zbekiston Respublikasi ta’lim muassasalariga o’qishga qabul qilish va o’qitish tartibini takomillashtirish to’g’risida”gi 169-sonli qaror asosida amalga oshiriladi.

3.4. O’quvchilarga belgilangan namunadagi kollej o’quvchisining guvohnomasi va o’zlashtirish daftarchasi beriladi.

3.5. Kasb-hunar kolleji o’quvchilarining huquqlari:

- o’quv binolari, laboratoriya, axborot-resurs markazi, sport majmualaridan foydalanish, o’zlarining tabiiy qobiliyatlarini namoyon qilish va rivojlantirish, o’z salohiyatini o’stirish;

- zamonaviy fan va texnika taraqqiyotiga mos bilimlarni olish;
- o’quv rejasi doirasida kasblarni tanlash;
- o’z-o’zini boshqaradigan o’quvchilar organiga saylash va saylanish, ta’lim muassasasi faoliyatiga eng muhim masalalarni hal qilishda ishtirok etish;
- kasb-hunar kollejining ijodiy va ishlab chiqarish faoliyatida ishtirok etish;
- o’quv rejasi doirasidan tashqari ayrim fanlardan bilim olish.

3.6. Kasb-hunar kolleji o’quvchilarining majburiyatlari:

- ta’lim bo’yicha o’quv rejalari va dasturlari asosida mo’ljallangan hamma vazifa turlarini belgilangan muddatda bajarish, kollej Ustavi va ichki tartib qoidalari talablariga rioya qilish;

- xushmuomalali bo’lish, jamoat tartibiga rioya qilish;
- kollejda aksiyadorlik jamiyati tomonidan tasdiqlangan va kollej tomonidan qabul qilingan o’quv formasida yurish;

- seminarda, konferensiyalarda va kollejning boshqa o’quv-tarbiyaviy tadbirlarida faol qatnashish;

- davlat mulki (jihozlar, darsliklar, o’quv qo’llanmalari, asboblar)ga ehtiyotkorlik bilan munosabatda bo’lish;
- kollej hududida O’zbekiston Respublikasi Vazirlar Mahkamasining 2012 yil 21 maydagi “O’zbekiston Respublikasi ta’lim muassasalarida mobil telefonlardan foydalanishni tartibga solish chora-tadbirlari to’g’risida”gi 139-sonli qarorga asosan mobil telefonlardan foydalanmaslik.

3.7. Kasb-hunar kolleji o’quvchilarining o’quv mashg’ulotlariga qatnashishi qonun hujjatlarida nazarda tutilgan holatlardan tashqari, majburiy hisoblanadi.

IV. O’QUV-TARBIYA JARAYONINI TASHKIL ETISH 

4.1. O’quvchilar, o’qituvchilar va muhandis-pedagoglar tarkibi, ish beruvchilar, o’quvchilarning ota-onalari (yoki ularning o’rnini bosuvchilar) o’rta maxsus, kasb-hunar ta’limi ta’lim jarayonining qatnashchilari hisoblanadilar.
4.2. Kasb-hunar kollejida tarbiyaviy ishlar milliy an’analarimiz va umum- insoniy qadriyatlarimizdan kelib chiqib, tashkil qilinadi. Kollejda  tarbiyaviy ishlar o’quv jarayoni bilan birgalikda oilalar, mahalla, jamoat tashkilotlari, shaxsning ijodiy faoliyatini shakllantiruvchi, O’zbekiston Mustaqilligi prinsiplariga sodiq va jamiyatning rivojiga real hissa qo’sha oladigan fondlar bilan birgalikda amalga oshiriladi.
4.3. Kollejda tartib-intizom pedagoglar va o’qituvchilarning insoniy qadr-qimmati va hurmatlaridan kelib chiqib o’rnatiladi, o’quvchilarga muomala qilishda jismoniy va axloqiy zo’ravonlikka yo’l qo’yilmaydi.

4.4. Kasb-hunar kollejida birinchi kungi mashg’ulotlar ta’lim muassasalari ishlab chiqqan tadbirlarga muvofiq tantanavor ruhda, bayroqni olib chiqish va O’zbekiston madhiyasini ijro etish bilan boshlanadi. 

4.5. Kollejdagi birinchi dars O’zbekiston Respublikasining mustaqilligi va milliy tiklanish g’oyalariga bag’ishlanadi. 

4.6. Kollejda har bir haftaning birinchi kuni tantanali saflanish, O’zbekiston Republikasi madhiyasini aytish, ma’naviy-ma’rifiy va siyosiy-iqtisodiy yo’nalishglaridagi axborotlar, haftaga yakun yasash va boshlanayotgan haftadagi masalalarni ko’rib chiqish bilan boshlanadi va yakunlanadi. 

4.7. Kasb-hunar kollejida:

- umumta’lim va kasb-hunar dasturlarini bajarish uch yil o’qitish mobaynida amalga oshiriladi;

- o’quvchilar o’qitish kurslari bo’yicha guruhlarga, o’qitish yo’nalishi bo’yicha esa - bo’limlarga birlashtiriladi;

- guruhlarni to’ldirish, qoidaga ko’ra, 30 nafargacha o’quvchilar doirasida belgilanadi, o’quvchilarning o’quv yuklamasi va boshqa o’quv-tarbiya jarayonini rasionalizasiyalash masalalari o’rta maxsus, kasb-hunar ta’limi davlat standartiga muvofiq aniqlanadi;

- o’quv yili 2 semestrga bo’linadi, o’quvchilar uchun har bir o’quv yilida jami kamida 10 hafta va ko’pi bilan 12 hafta davom etadigan ta’tillar belgilanadi;

- O’zbekiston Respublikasi Vazirlar Mahkamasining 2013 yil 
8 maydagi “Uzluksiz ta’lim tizimining chet tillar bo’yicha davlat ta’lim standartlarini tasdiqlash to’g’risida”gi 124-sonli qarorga muvofiq barcha o’quv mashg’ulotlari uchun ikki akademik o’quv soati davomiyligi 80 daqiqa etib belgilanadi.
4.8. O’rta maxsus, kasb-hunar ta’limi sifatini nazorat qilish quyidagi reyting nazorat tartib-qoidalari amalga oshirilishini nazarda tutadi:

- joriy nazorat - so’rovlar, seminarlar, nazorat ishlari va testlari tarzida bilimlar, mahoratlar va ko’nikmalarni tekshirish shaklida amalga oshiriladi;

- oraliq nazorat - semestr tugagach va o’quv dasturining tegishli bo’limi tugallangach imtihonlar, testlar, sinovlar, kurs va malaka ishlari shaklida amalga oshiriladi;

- yakuniy nazorat - kasb-hunar kollejida o’qitish tugagach davlat attestasiyasi - imtihonlar, testlar, malakaviy ishlar, diplom loyihalarini himoya qilish shaklida amalga oshiriladi.

4.9. O’zbekiston Respublikasi Adliya vazirligida 2008 yil 19 mayda 
1812-son bilan davlat ro’yxatidan o’tkazilgan “Akademik liseylar va kasb-hunar kollejlari o’quvchilarining bilim saviyasi, ko’nikma va malakalarini nazorat qilishning reyting tizimi to’g’risida”gi Nizomning 5-b bandida ta’lim muassasalarida ta’lim olayotgan o’quvchilar namunaviy o’quv rejasida ko’rsatilgan barcha fanlar yakuni bo’yicha albatta baholanishlari va natijasi o’tish balidan (3 ball) past bo’lganda, ya’ni 2 ball bo’lsa qayta nazorat topshirishga ruxsat beriladi.

Mazkur Nizomda ko’rsatib o’tilgan holatdan boshqa hollarda, ya’ni o’quvchi fanlardan baholanmaganda yoki 3 va 4 ball olganda qayta nazorat topshirishga ruxsat berilmaydi.

4.10. O’qitish kursini tamomlash yakunlari bo’yicha, reyting nazorati va attestasiyasi natijalari asosida o’quvchini navbatdagi kursga o’tkazish yoki o’qitishning takroriy yiliga qoldirish to’g’risida qaror qabul qilinadi. O’quvchini kursdan-kursga o’tkazish yoki o’qitishning takroriy yiliga qoldirish o’rta maxsus, kasb-hunar ta’limi muassasasi direktorining buyrug’i bilan amalga oshiriladi. Kursdan-kursga shartli ravishda o’tkazishlarga yo’l qo’yilmaydi.

O’quvchini o’qitishning takroriy yiliga qoldirish O’zbekiston Respublikasi Adliya vazirligida  2013 yil 11 aprelda 2450-son bilan davlat ro’yxatidan o’tkazilgan “O’rta maxsus, kasb-hunar ta’limi muassasalari o’quvchilarini bir yil takroran o’qitish uchun kursda qoldirish tartibi to’g’risida”gi Nizom talablari asosida amalga oshiriladi.
4.11. O’quvchilarni o’rta maxsus, kasb-hunar ta’limi muassasasining bir tipidan boshqasiga o’tkazish, o’qishga tiklash O’zbekiston Respublikasi Vazirlar Mahkamasining 2012 yil 29 dekabrdagi “O’rta maxsus, kasb-hunar ta’limi muassasalari o’quvchilarini o’qishini ko’chirish, qayta tiklash va o’qishda chetlashtirish tartibini takomillashtirish haqida”gi 367-sonli qarorida belgilangan tartibda amalga oshiriladi.

4.12. O’quvchilarni kasb-hunar kollejida o’qitish kasb-hunar ta’limining fan va ishlab chiqarish bilan o’zaro hamkorligi asosida quyidagi yo’llar bilan amalga oshiriladi:

- kasb-hunar kollejlari o’quvchilarining korxonalarda tizimli asosda ishlab chiqarish amaliyotidan o’tishi uchun shart-sharoitlar yaratish, shuningdek ish beruvchilarni o’quv jarayoniga, tarmoq ta’lim standartlarini va o’quv qo’llanmalarini ishlab chiqishga jalb etish;

- ilmiy-tadqiqotlar natijalarini yangi axborot va pedagogik texnologiyalarni o’zlashtirish uchun eksperimental maydonchalar tashkil etish orqali o’quv-tarbiya jarayoniga joriy etish;

- o’qitishni tashkilotlarda ishlab chiqarish mehnati bilan qo’shib olib borish, kasb-hunar kollejlarida qo’shma ishlab chiqarishlar tashkil etish, o’quvchilarni ishlab chiqarish amaliyotidan o’tish uchun bazalar bilan ta’minlash asosida malakali kadrlarni tayyorlash va tarbiyalashning individual tizimini rivojlantirish;

- o’quvchilarni tovar mahsulotlar ishlab chiqargan holda mehnat faoliyatiga va ishlab chiqarish jarayoniga faol jalb etish uchun shart-sharoitlar yaratish;

- o’quvchilarga kelgusida ulardan ishlab chiqarishda va bitiruvchilar-ishlab chiquvchilarning joylarda taqdim etilgan loyihalarni amalga oshirishda foydalanishi ehtimoli uchun diplom ishlanmalari mavzulari ro’yxatini berishda korxonalar, tashkilotlar va boshqa ish beruvchilarning qatnashishi;

- bevosita ishlab chiqarishda muhandis-pedagog kadrlarni tayyorlash, qayta tayyorlash va ularning malakasini oshirish hamda yuqori malakali mutaxassislar - ishlab chiqaruvchilarning o’quvchilarni o’quv-kasbiy tayyorlashda qatnashishi.

4.13. O’zbekiston Respublikasi Vazirlar Mahkamasining 2012 yil 
6 iyuldagi “Kasb-hunar kollejining Vasiylik kengashi to’g’risidagi namunaviy Nizomni tasdiqlash haqida”gi 201-sonli qaroriga muvofiq  ta’lim jarayonida ijtimoiy sheriklik tamoyillarini samarali amalga oshirish, o’rta maxsus, kasb-hunar ta’limi sifatini yaxshilash, kasb-hunar kollejining moddiy-texnika bazasini mustahkamlash va ta’lim jarayonini takomillashtirish maqsadida Vasiylik kengashi tashkil etiladi.

4.14. O’zbekiston Respublikasi Adliya vazirligida 2009 yil 6 oktyabrda 2011-son bilan davlat ro’yxatidan o’tkazilgan “O’rta maxsus, kasb-hunar ta’limi muassasalarida yakuniy davlat attestasiyasini o’tkazish tartibi to’g’risida”gi Nizom talablariga muvofiq:

- o’quv reja va dasturlarining barcha talablarini to’liq bajargan o’quvchi ta’lim muassasasi direktorining buyrug’iga asosan yakuniy attestasiyaga qo’yiladi;

- yakuniy attestasiyada ijobiy baho olgan o’quvchiga O’rta maxsus, kasb-hunar ta’limi kasblari va mutaxassisliklar tayyorlash yo’nalishlari klassifikatorlariga muvofiq malaka darajasi, egallangan kasb va unga qo’shimcha mutaxassisliklar ko’rsatilgan holda o’rta maxsus, kasb-hunar ta’limi to’g’risida davlat namunasidagi diplom beriladi;

- o’quv rejasi bo’yicha ko’zda tutilgan fanlardan kamida 86 foizi “a’lo”, qolgan fanlardan “yaxshi”, xulqi uchun “a’lo” hamda yakuniy attestasiya sinovlaridan “a’lo” baholar olgan, shuningdek, jamoat ishlarida faol qatnashgan o’quvchiga imtiyozli diplom beriladi;

- diplomlarga o’zlashtirilgan umumta’lim va maxsus (kasbiy) fanlar (kurslar), soatlar hajmi va ular bo’yicha baholar (reyting), shuningdek bitiruvchining umumiy reytingi va yakuniy davlat attestasiyasi natijalari ko’rsatilgan holda kiritma varaqcha ilova qilinadi.

4.15. O’rta maxsus, kasb-hunar ta’limi muassasasining belgilangan davlat ta’lim standartlariga muvofiq o’qishning ta’lim dasturini bajargan, biroq yakuniy davlat attestasiyasida ishtirok etmagan yoki undan o’tamagan 3-bosqich o’quvchilari pedagogik kengash qarori asosida yakuniy davlat attestasiyasi komissiyasi faoliyat ko’rsatayotgan davrda 3 yil mobaynida yakuniy davlat attestasiyasini qayta topshirish huquqiga ega.

3 yil mobaynida yakuniy davlat attestasiyasini topshirmagan o’quvchilar 3-bosqichda qayta o’qish uchun ariza berishi mumkin.

4.16. Kasb-hunar kollejini tamomlaganlik to’g’risidagi diplom oliy ta’lim muassasasiga kirish yoki egallangan bilimlarni mehnat faoliyatida amalga oshirish huquqini beradi.

4.17. Kollej bitiruvchilari bandligini ta’minlash:
- O’rta maxsus, kasb-hunar ta’limi muassasalari bitiruvchilarining ish bilan bandligiga ko’maklashish kasb-hunar kollejlari, bitiruvchilar va ularning ota-onalari, mahalliy davlat hokimiyati organlari, mehnat va aholi bandligi organlari, vasiylar, tarmoq vazirliklari, idoralari, korxonalarining birgalikdagi sa’y-harakatlari bilan amalga oshiriladi.

4.18. Kollej bitiruvchilarining ish bilan bandligiga ko’maklashish:

- kasb-hunar kolleji, o’quvchilar va ish beruvchilar o’rtasida belgilangan tartibda uch tomonlama shartnomalar tuzish;

- ish beruvchilarni va kasb-hunar kollejlari bitiruvchilarini jalb etgan holda ish o’rinlarining muntazam yarmarkalarini o’tkazish;

- bitiruvchilarga tadbirkorlik faoliyatini tashkil etishda ko’maklashish maqsadida ular uchun O’zbekiston Savdo-sanoat palatasining hududiy organlari ishtirokida biznes-loyihalarni ishlab chiqish va tasdiqlash;

- bitiruvchilarni tadbirkorlik faoliyatiga jalb etish va o’zini o’zi ish bilan band etish darajasini oshirish maqsadida imtiyozli kreditlar berish;

- bitiruvchilarni ishga joylashtirishga yo’naltirilgan boshqa chora-tadbirlarni amalga oshirishga doir tadbirlarni bajarish yo’li bilan amalga oshiriladi.

4.19. Kasb-hunar kollejlari, o’quvchilar va ish beruvchilar o’rtasidagi uch tomonlama shartnomalarni tuzish, qayta tuzish o’quvchilar ta’lim olishining butun davri jarayonida, shuningdek oraliq va davlat attestasiyasi yakunlari bo’yicha amalga oshirilishi mumkin.

4.20. Bitiruvchilarni ishga joylashtirishga ko’maklashish oliy ta’lim muassasalariga kirgan, mamlakat tashqarisiga chiqib ketgan, mehnatga layoqatsizlik to’g’risida tibbiy xulosaga ega bo’lgan, qonun hujjatlarida nazarda tutilgan boshqa uzrli sabablar bo’yicha kontingent istisno etilgan holda kasb-hunar kolleji, har bir tuman, aniq egallangan kasb bo’yicha amalga oshiriladi.

4.20. Kasb-hunar kolleji manfaatdor vazirliklar va idoralar, ish beruvchilar, mehnat va aholi bandligi organlari bilan hamkorlikda mutaxassislikni oluvchi shaxslarni pullik-kontrakt asosida o’rta maxsus, kasb-hunar ta’limi dasturlari bo’yicha o’qitishi mumkin.

«O’quvchilar turar joyi»
1.  Samarqand temir yo’l transporti kasb-hunar kollejiga uzoq shahar va viloyatlardan kelib ta’lim olayotgan o’quvchilar yashash joyi bilan ta’minlash maqsadida «O’quvchilar turar joyi» tashkil etiladi.
2.  «O’quvchilar turar joyi» boshqaruvi - mazkur Nizom asosida kollej rahbariyati tomonidan shakllantiriladi hamda o’z faoliyati yo’nalishiga, ish rejasi va dasturiga maxsus muxriga, shtat birligiga ega bo’lib, o’quvchilar uyining ma’muriy, xo’jalik, ma’naviy-axlokiy tarbiya ishlarini boshqaradi.
3.  «O’quvchilar turar joyi»da o’quvchilarning yashashi, o’z ustida mustaqil ishlashi, dam olishi hamda sport, san’at va boshqa to’garaklarda qatnashishi uchun sharoitlar yaratiladi.
4.  «O’quvchilar turar joyi»ning moddiy texnik ta’minoti, uni kapital va joriy ta’mirlash, binodagi qattik va yumshoq krovat, mebel , xona jihozlari (ko’rpa-to’shak, yopinchiqlar, sochiqlar va boshqalar), texnika vositalarini saqlash, ta’mirlash, hududni obodonlashtirish, tozaligini ta’minlash, kommunal-xo’jalik xizmatlari va boshqa shart-sharoitlar ta’lim muassasasi tomonidan ta’minlanadi.
5.  «O’quvchilar turar joyi» olish uchun kollej o’quvchisi ma’naviy-ma’rifiy ishlar bo’yicha direktor o’rinbosari nomiga ariza hamda pasport nusxasini taqdim etishi lozim. Mazkur ariza o’rnatilgan tartibda ko’rib chiqilgach, talaba yoki o’quvchilar turar joylariga joylashtirish bo’yicha ma’naviy-ma’rifiy ishlar bo’yicha direktor o’rinbosari va kasaba uyushmasi ruxsati bilan berilgan ruxsatnoma asosida amalga oshiriladi.
6. O’quvchilar turar joyida istiqomat qiluvchi o’quvchilar O’zbekiston Respublikasi Ichki ishlar vazirligi tomonidan ta’sis etilgan qoidalar asosida vaqtincha ro’yxatga olinadilar. Ro’yhatga olish ishlari kollej o’quvchilar turar joyi tarbiyachisi tomonidan amalga oshiriladi.
7.  Tarbiyaviy-madaniy, sport-sog’lomlashtirish ishlari va “O’quvchilar turar joyi”da yashovchilarga maishiy xizmat ko’rsatishni tashkil etish borasidagi umumiy raxbarlik kollej direktori zimmasiga yuklatiladi.
8.  O’quvchilar turar joylariga o’quv muassasasi ishchi-xizmatchilari, begonalar, o’quvchilarning oila a’zolarini joylashtirish qat’iyan man etiladi.
9.  Kollej o’quvchilari uchun yashash bepul.
10.  Temir yo’l sohasida xizmat qilayotgan temiryo’lchilarning farzandlari birinchi navbatda «O’quvchilar turar joyi» bilan ta’minlanadilar.
11.  Direktor, direktor o’rinbosarlari, bo’lim boshliqlari, komendantlar, tarbiyachilar «O’quvchilar turar joyi» tozaligi, sanitariya holati, «O’quvchilar turar joyi»da yashovchilarning daxlsizligi va tarbiyaviy ishlar samaradorligi uchun mas’uldirlar.
12.  Kollej ma’muriyatining majburiyatlari:
·  «O’quvchilar turar joyi»da  sanitariya  va  gigiena  koidalariga  rioya etilishini ta’minlash;
·  «O’quvchilar turar joyi»ni tegishli choyshab, yostiq jildlari va boshqa zarur anjomlar bilan ta’minlash;
·  «O’quvchilar turar joyi»da o’tkaziladigan tadbirlar, madaniy-ommaviy ishlar hamda sport musobaqalarini o’tkazishni ta’minlash;
· «O’quvchilar turar joyi»ni joriy ta’mirlash ishlarini amalga oshirish;
· «O’quvchilar turar joyi»da yashash sharoitlarini tegishli me’yorlar asosida jihozlar bilan ta’minlash;
·  «O’quvchilar turar joyi»da faoliyat yurituvchi shaxslarni zaruriy ish o’rinlari bilan ta’minlash;
·  «O’quvchilar turar joyi»da yuzaga kelgan maishiy xizmat tizimidagi kamchiliklarni o’z vaqtida bartaraf etish va qayta tug’ilmasligini oldini olishdan iborat.
  13. Kollej ma’muriyati har bir «O’quvchilar turar joyi»ga alohida mas’ul etib, O’quvchilar turar joyi Boshqaruv raisi (mudir)ni tayinlaydi.
V. KASB-HUNAR KOLLEJINING TUZILISHI
5.1. Kollejning ma’muriy, yordamchi, xo’jalik xodimlarining huquq va burchlari uning Ustavi, ichki tartib-qoidalari  direktor tomonidan tasdiqlangan lavozim yo’riqnomalari bilan belgilanadi.

       5.2. Kollejda ta’lim jarayonida o’qitish sifatini nazorat qilish, ta’lim-  

        tarbiya jarayonini tashkil etish maqsadida kolejj direktori va o’quv 

        ishlari buyicha direktor o’rinbosariga bo’ysinuvchi 3 ta bo’lim  

        (Yo’nalishlar: 1.1.Temir yo’l stansiyalaridan foydalanish va xizmat 
        ko’rsatish texnigi, 1.2.Temir yo’llarga texnik xizmat ko’rsatish va 
ta’mirlash mexanigi,  2.1.Temir yo’lda kontak tarmoqlari va tortish  podstansiyalari texnik foydalanish va  ta’mirlash elektrmexanigi , 
2.2. Temir yo’l elektrotexnik tizimlaridan texnik foydalanish elektrmexanigi, 2.3.Temir yo’l transporti tezkor texnologik aloqa qurilmalarni ishlatish bo’yicha elektromexanigi ,  3.1.Temir yo’l vagonlariga xizmat ko’rsatish va ta’mirlash mexanigi , 3.2. Temir yo’l transporti vostitalaridan foydalanish va ta’mirlash mexanigi,               3.3. Metallarga ishlov berish mexanigi) faoliyat yuritadi va quyidagi vazifalarni amalga oshiradi:
- O’quvchilarning dars mashg’ulotlariga qatnashish davomatlarini yuritadi, o’quvchilar tomonidan kollej ichki tartib qoidalariga amal qilinishi ta’minlaydi.
- “Ta’lim to’g’risida” gi Qonun va “Kadrlar tayyorlash milliy dasturi” talablariga asosan kasb–hunar kolleji o’qituvchilarining kasbiy mahoratlari va bilimlarini chuqurlashtirish, boyitish, kollejda o’z kasblariga ijodiy yondoshuvchi fidoyi o’qituvchilarni aniqlash va ularni rag’batlantirishda ishtirok etadi;
- Kollej o’quv jarayoniga yangi pedagogik texnologiyalarni va davlat ta’lim standartlarini hamda monitoring tizimining joriy etilishini jadallashtirishda qatnashadi;

-  Kollej o’quvchilarini milliy qadriyatlar va an’analarga, o’z vataniga sodiq qilib tarbiyalashda jiddiy muvaffaqiyatlarga erishayotgan, yuksak ma’naviy – ahloqiy fazilatlarga ega bo’lgan o’qituvchilar va ularning ilg’or ish tajribalarini aniqlashda ko’maklashadi;
5.3. O’rta maxsus, kasb-hunar ta’limi Davlat ta’lim standartlari asosida o’quv, o’quv-uslubiy va o’quv-amaliy ishlarni tashkil etish, yosh pedagog kadrlarga o’quv-metodik yordam ko’rsatish, katta tajribaga ega bo’lgan pedagoglarning ish tajribalarini umumlashtirish va ommalashtirish, fan yo’nalishi bo’yicha mos bo’lgan oliy ta’lim muassasalari kafedralari va ishlab chikarish korxonalari bilan sifatli kadrlarni tayyorlash sohasida hamkorlik o’rnatish maqsadida kolejj direktori va o’quv ishlari buyicha direktor o’rinbosariga bo’ysinuvchi 8 ta (Tillar,  Aniq fanlar,  Ijtimoiy va iqtisodiy fanlar, Jismoniy tarbiya va chaqiruvga qadar boshlang’ich tayyorgarlik, Umumtexnika fanlari, Texnikaviy fanlar, Avtomatika, telemexanika va aloqa, Elektromexanika) fan kafedralari faoliyati yo’lga qo’yilgan.
Fan kafedralari tegishli bo’lgan kabinetlar, laboratoriyalar va ustaxonalardagi zamonaviy texnika va texnologiyalardan samarali foydalanishni tashkil etish, ta’lim jarayonida o’qitish sifatini oshirishga qaratilgan o’quv-uslubiy va didaktik materiallarni yaratish va ommalashtirish, pedagoglarning pedagogik va kasbiy mahoratlarini takomillashtirishda yordam berish kabi vazifalarni amalga oshirib boradi.
VI. PEDAGOG KADRLAR
6.1. O’zbekiston Respublikasi Vazirlar Mahkamasining 2010 yil 
20 avgustdagi “Xizmatchilarning asosiy lavozimlari va ishchi kasblari klassifikatorini tasdiqlash to’g’risida”gi 181-sonli qarori asosida yangi ishlab chiqilgan va O’rta maxsus, kasb-hunar ta’limi markazining 2012 yil 30 dekabrdagi 341-sonli buyrug’i bilan tasdiqlangan “O’rta maxsus, kasb-hunar ta’limi tizimi xodimlari asosiy lavozimlarining malaka tavsiflari”ga muvofiq tegishli oliy ma’lumotga ega bo’lgan shaxslar kasb-hunar kollejida pedagogik faoliyat bilan shug’ullanish huquqiga ega bo’ladilar. 

Sudning qarori bilan o’rta maxsus, kasb-hunar ta’limi muassasalarida ishlashi taqiqlangan shaxslarning ishlashiga yo’l qo’yilmaydi.

6.2. Professor-o’qituvchi va muhandis-pedagoglar tarkibini kasb-hunar kollejiga ishga qabul qilish O’zbekiston Respublikasi Adliya vazirligida 2005 yil 28 martda 1461-son bilan davlat ro’yxatidan o’tkazilgan “O’rta maxsus, kasb-hunar ta’limi muassasalari direktor o’rinbosarlari, pedagog va muhandis-pedagoglarning bo’sh lavozimlarini egallash uchun ularni tanlov asosida tanlab olish to’g’risida”gi Nizomda belgilangan tartibda amalga oshiriladi.

6.3. Kasb-hunar kollejining o’qituvchilar va muhandis-pedagoglar tarkibining o’quv-pedagogik yuklamasi O’zbekiston Respublikasi Vazirlar Mahkamasi 2008 yil 1 avgustdagi 165-sonli qarori bilan tasdiqlangan “O’rta maxsus, kasb-hunar ta’limi muassasalari xodimlari mehnatiga haq to’lashning takomillashtirilgan tizimini tasdiqlash to’g’risida”gi Nizomga asosan bir yilga 1540 soatni tashkil etadi.

6.4. O’qituvchilarning (o’quv fanlari va soatlar bo’yicha) boshqa o’qituvchilar o’rnida ishlashi tartibi “O’rta maxsus, kasb-hunar ta’limi muassasalari xodimlari mehnatiga haq to’lashning takomillashtirilgan tizimini tasdiqlash to’g’risida”gi Nizom asosida amalga oshiriladi.

6.5. Kasb-hunar kollejidagi pedagogik xodimlarning vazifalari:
- pedagogik mehnat va o’quv-tarbiyaviy hamda ilmiy jarayonning yuqori sifatli bo’lishini ta’minlash;

- o’quvchilarda mustaqillik, tashabbuskorlik, ijodiy qobiliyat, mutaxasislik ko’nikmalarini rivojlantirish;

- maxsus o’quv dasturini va ilg’or pedagogik texnologiyani ishlab chiqarishda faollik ko’rsatish;

- iqtidorli bolalarni o’qitish va ularga psixologik pedagogik uslubiy sharoitlarni yaratib berishda faol qatnashish. 
6.6. Pedagogik faoliyat darajasini baholash uchun kasb-hunar kollejining o’qituvchilar va muhandis-pedagoglar tarkibini davriy attestasiyadan o’tkazish Vazirlar Mahkamasining 2016 yil 7 apreldagi 107-son qarori bilan tasdiqlangan “Maktabgacha, umumiy o’rta, o’rta maxsus, kasb-hunar va maktabdan tashqari davlat ta’lim muassasalari pedagog kadrlarini attestasiyadan o’tkazish tartibi to’g’risida”gi Nizomda belgilangan tartib asosida vakolatli davlat organi tomonidan amalga oshiriladi.

6.7. O’qituvchilar va muhandis-pedagoglarni pedagogik qayta tayyorlash va ularning malakasini oshirish qonun hujjatlarida belgilangan muddatlarda va tartibda amalga oshiriladi.

VII. KASB-HUNAR KOLLEJINI BOSHQARISH
7.1. Kasb-hunar kollejiga “O’zbekiston temir yo’lllari” aksiyadorlik jamiyati rahbariyati tavsiyasiga ko’ra O’zbekiston Respublikasi Vazirlar Mahkamasining O’rta maxsus, kasb-hunar ta’limi tizimi boshqaruv organlari rahbar kadrlarini tanlash, tayinlash va attestasiyadan o’tkazish Respublika komissiyasi tomonidan tayinlanadigan direktor boshchilik qiladi. Direktor kasb-hunar kollejining faoliyati natijalari uchun shaxsan javob beradi.
7.2. Kasb-hunar kollejida o’rta maxsus, kasb-hunar ta’limi muassasasi direktori huzurida kollegial organ hisoblangan pedagogik kengash tashkil etiladi. Pedagogik kengash:

- kollej taraqqiyotining asosiy yo’nalishlarini, o’quv sifatini oshirish va takomillashtirish, ixtisoslikka tayyorlashni yaxshilash, qo’shimcha moliyaviy mablag’larni jalb qilish, moddiy-texnik bazani mustahkamlash yo’llarini belgilaydi;

- ta’lim mazmunining turli (o’quv rejasi dasturi, qo’llanmalar) shakllari, o’quv-tarbiya jarayonining uslublari va ularni amalga oshirish yo’llarini ishlab chiqadi, o’quvchilarni qabul qilish, kursdan kursga ko’chirish, o’qishdan chetlashtirish, bir yil takroran o’qitish uchun kursda qoldirish ishlarini muhokama qiladi hamda amalga oshiradi; 

- pedagogik kadrlarning malakasini oshirish, ularning ijodiy tashabbusini rivojlantirish, pedagogik tajribasini keng yoyish ishlarini tashkil qiladi;

- maslaxat markazi va kafedralarning xisobotlarini eshitadi va muhokama qiladi.

7.3. Kollej direktori pedagogik kengash raisi hisoblanadi. Kollej direktori ta’lim muassasasi nomidan ish ko’radi: boshqa tashkilotlar bilan   hamkorlikni amalga oshiradi, uning moddiy bazasini idora etadi, shartnomalar tuzadi, ishonch qog’ozlari beradi, banklarda hisob raqamlari ochadi va kreditlarni boshqaruvchi xisoblanadi, ta’lim muassasasi doirasida hamma ishchi va o’quvchilar uchun majburiy bo’lgan buyruq va ko’rsatmalar beradi. 
7.4. Kasb-hunar kolleji direktori:
- o’z muovinlarini “O’zbekiston temir yo’lllari” aksiyadorlik jamiyati rahbariyatiga tavsiya qiladi va ular aksiyadorlik jamiyati rahbariyati tomonidan lavozimga tayinlanadi.

- o’quv tuzilmalari rahbarlarini, bosh hisobchi hamda barcha rahbar xodimlarni tayinlaydi va lavozimdan ozod qiladi;

- o’quv tarbiyaviy jarayonlarni rejalashtiradi va tashkil etadi. Uning bajarilishi va natijasi ustidan nazorat qiladi. Kollejdagi ishlarning sifati va samaradorligiga, bolalik va mehnatni himoya qilish talablarining bajarlishiga javobgardir. Darsdan tashqari ishlarning tashkil etilishiga zarur shart-sharoitlar yaratib beradi.

7.5 Kasb-hunar kolleji direktorining huquqlari:

- ish rejasi va o’quv rejasini kasb-hunar kollejining pedagogik kengashida tasdiqlash uchun taqdim etish, o’qitish sohasiga muvofiq ravishda o’quv rejasi va dasturlariga o’zgartirishlar kiritish, o’quv yil davomida o’quvchilarining bilimlarini tekshirish shakllarini, o’qitish vositalari va uslublarini, o’quvchilarni tarbiyalash yo’llarini aniqlaydi;

- kollej ehtiyojiga kerakli moddiy jihozlarni  va boshqa moddiy resurslarni har qanday korxona, tashkilotlardan pul o’tkazish yo’li bilan sotib oladi, ijaraga oladi va buyurtma qiladi;

-turli moliyaviy manbalardan foydalanib, kollejning xususiy fondini shakllantiradi;

- O’zbekiston Respublikasinnig amaldagi qonunchiligiga muvofiq hisob operasiyalarini to’lov varaqalari va chek kitobchalari orqali amalga oshiriladi, buxgalteriya hisobi va statistik hisobot olib boradi.

VIII. JAMOAT TASHKILOTLARI
8.1. Kasb-hunar kollejida o’quvchi va xizmatchilarni birlashtiradigan O’zbekiston Respublikasinnig qonunchiligi va tashkilot Ustavi asosida ish yuritadigan jamoat tashkilotlari faoliyat ko’rsatishi mumkin.

Jamoat tashkilotlari ta’lim, tarbiya hamda o’quvchi va o’qituvchilarga madaniy-maishiy xizmat ko’rsatishni yaxshilashga yo’naltirilgan tadbirlarni ishlab chiqishda va amalga oshirishda ishtirok etadi.
IX. KASB-HUNAR KOLLEJINING MOL-MULKI
VA MOLIYA-XO’JALIK FAOLIYATI
9.1. Kasb-hunar kolleji o’zining moliya-xo’jalik faoliyatini byudjet mablag’lari va byudjetdan tashqari mablag’lar doirasida amalga oshiradi. Kasb-hunar kolleji faoliyatini moliyalashtirish qonun hujjatlarida belgilangan tartibda:

- O’zbekiston Respublikasining Davlat byudjeti mablag’lari;
- pullik ta’lim xizmatlari ko’rsatishdan, ilmiy-pedagogik, ishlab chiqarish faoliyatidan va o’rta maxsus, kasb-hunar ta’limi muassasalarining ustavda qayd etilgan vazifalariga muvofiq bo’lgan va qonun hujjatlarida taqiqlanmagan faoliyatning boshqa turlaridan olingan daromadlar;

- chet el fuqorolarini o’qitishdan;
- bank kreditlaridan;
- xodimlar malakasini oshirishdan;
- ilmiy-pedagogik va tovar mahsulotlarining sotuvidan;
- xayriya ehsonlari va qonun hujjatlarida taqiqlanmagan boshqa manbalar hisobiga amalga oshiriladi.
9.2. Kasb-hunar kolleji xodimlarining ish haqi, sifatli faoliyat uchun ularni rag’batlantirish miqdori va ish haqiga boshqa qo’shimcha haqlar qonun hujjatlariga muvofiq belgilanadi.

9.3. Byudjet mablag’laridan tejab, samarali va aniq foydalanish hamda byudjet intizomini mustahkamlash uchun byudjet tashkilotlari rahbarlarining mustaqilligini kengaytirish va mas’uliyatini oshirish O’zbekiston Respublikasi Vazirlar Mahkamasining 1999 yil 3 sentyabrdagi “Byudjet tashkilotlarini mablag’ bilan ta’minlash tartibini takomillashtirish to’g’risida”gi 414-sonli qarorida belgilangan tartibda yo’lga qo’yiladi.

9.4. Davlat mulkini ijaraga berishni tashkil etish va uni ijaraga berishdan tushadigan mablag’larni hisobga olish O’zbekiston Respublikasi Vazirlar Mahkamasining 2009 yil 8 apreldagi “Davlat mulkini ijaraga berish tartibini takomillashtirish chora-tadbirlari to’g’risida”gi 102-sonli qarorida belgilangan tartibda amalga oshiriladi.

9.5. Kasb-hunar kollejida o’quvchilarning sog’lom ovqatlanishni tashkil etish O’zbekiston Respublikasi Vazirlar Mahkamasining 2010 yil 
20 avgustdagi “Ta’lim muassasalarida sog’lom ovqatlanish shart-sharoitlarini yaxshilash bo’yicha chora-tadbirlar to’g’risida”gi 184-sonli qaroriga muvofiq amalga oshiriladi.

9.6. Kasb-hunar kollejining mol-mulki uning tezkor boshqaruvida bo’ladi va ulardan faqat ustavda qayd etilgan vazifalarni hal etish uchun foydalaniladi.

9.7. Kasb-hunar kollejining ustaxonalari, laboratoriyalari va boshqa ob’ektlarining jihozlanganligi jihozlashning namunaviy normativlari bilan belgilanadi.

9.8. Kasb-hunar kollejining ob’ektlari va mol-mulkidan o’quv jarayoni davrida tadbirkorlik faoliyatini amalga oshirish maqsadida foydalanishga yo’l qo’yilmaydi.

9.9. Kasb-hunar kollejining mol-mulkidan samarali va maqsadga yo’naltirilgan tarzda foydalanilishi uchun qonun hujjatlariga muvofiq kasb-hunar kolleji direktori to’liq javob beradi.

9.10. Kasb-hunar kolleji moliya va statistika hisobotini yuritadi hamda uni qonun hujjatlarida belgilangan muddatlarda tegishli organlarga taqdim etadi.

9.11. Kasb-hunar kollejining moliya-xo’jalik faoliyatini nazorat qilish qonun hujjatlariga muvofiq vakolatli organlar tomonidan amalga oshiriladi.
X. KASB-HUNAR KOLLEJINI QAYTA TASHKIL ETISH VA TUGATISH
10.1. Kasb-hunar kolleji O’zbekiston Respublikasi Vazirlar Mahkamasi tomonidan o’rnatilgan tartib asosida qayta tashkil etiladi va tugatiladi.

10.2. Kasb-hunar kollejini qayta tashkil etish yoki tugatish, qoidaga ko’ra o’quv yili tamom bo’lgandan keyin amalga oshiriladi.

Mazkur Ustav O’zbekiston Respublikasi Vazirlar Mahkamasining 2012 yil 6 iyuldagi “O’zbekiston Respublikasi o’rta maxsus, kasb-hunar ta’limi to’g’risidagi Nizomni tasdiqlash haqida”gi 200-sonli qaroriga va O’rta maxsus, kasb-hunar ta’limi markazining 2012 yil 13 iyuldagi 
184-sonli buyrug’iga asosan qayta yangidan ishlab chiqildi va kasb-hunar kollejining 2016 yil  27 maydagi  pedagogik kengashining 6-sonli yig’ilish bayoni qarori bilan qabul qilindi.

2011 yil 23 dekabrdagi Samarqand temir yo’l transporti kasb-hunar kolleji Ustavi o’z kuchini yo’qotgan deb hisoblansin.
Kasb-hunar kolleji tomonidan ushbu Ustavga qo’shimcha va o’zgartirishlar kiritilishi mumkin. Kiritilgan qo’shimcha va o’zgartirishlar o’rnatilgan tartibda qayta ro’yxatdan o’tkaziladi.


Kasb-hunar kolleji direktori

          vazifasini bajaruvchisi                                            R.U.Xikmatov

